
Mál nr. 40/1999 
 

M og 
Vátryggingafélagið V v/ábyrgðartryggingar smurstöðvar. 

 
 

Líkamstjón þegar kona missteig sig á smurstöð í Reykjavík þ. 30.10. 1998. 
 
Gögn. 

1. Málskot móttekið 19.2.1999. 
2. Lögregluskýrsla dags. 9.11.1998. 
3. Bréf lögmanns málsskotsaðila dags. 3.1.1999 og lögmannsumboð dags. 9.12.1998. 
4. Niðurstaða Tjónanefndar vátryggingarfélaganna nr. 60/1999. 
5. Bréf V tryggingar dags. 25.11.1998, 4.1. 1999 og 1.3.1999. 
6. Skýrsla smurstöðvarinnar ódagsett. 
7. Tjónstilkynning dags. 7.11.1998. 
8. Ljósmyndir. 

  
Málsatvik. 
Í tjónstilkynningu segir M, að hún hafi farið með bifreið sína í dekkjaskiptingu á tilgreindri 
smurstöð og hafi henni verið bent á að aka bifreiðinni upp á lyftu og þegar hún hafi stigið út 
úr  bifreiðinni hafi hún misstigið sig á einhverju og dottið. Í lögregluskýrslu segir M, að hún 
hafi misstigið sig í öðru skrefi og dottið og fótbrotnað. Í skýrslu smurstöðvarinnar segir, að M 
hafi stigið út og hnigið niður, en ekki hafi verið sjáanleg fyrirstaða á þeim stað sem M steig á 
hvorki olía vatn eða misfella. Tveir kubbar hafi verið á gólfinu en þeir ekki verið nálægt þeim 
stað sem að M steig á. Í bréfi lögmanns M segir, að M telji að slysið hafi orðið með þeim 
hætti, að hún hafi rekið sig í klossa, sem hafi legið á lyftu þeirri er bifreiðin ók upp á. 
Lögmaðurinn bendir á, að gera verði strangar kröfur til þeirra sem bjóða fram þjónustu sína 
og þeim beri að tryggja, að þeir komist út úr bifreiðum sínum án hindrana, en svo hafi ekki 
verið í umræddu tilviki. V. hafnar bótaskyldu og telur ekki að slysið verði rakið til sakar af 
hálfu smurstöðvarinnar eða starfsmanna hennar.  
 
Álit. 
Gera verður þá almennu kröfu til fólks, sem stígur út úr bifreiðum sínum, að það aðgæti 
aðstæður áður en það stígur út úr bifreiðinni. Hvað sem því líður, þá er ekki sannað í máli 
þessu, að M hafi misstigið sig af ástæðum, sem að smurstöðinni eða starfsmönnum hennar 
verður um kennt. Tjón þetta er því ekki bótaskylt úr ábyrgðartryggingu smurstöðvarinnar hjá 
V. 
 
Niðurstaða. 
Tjónið er ekki bótaskylt úr ábyrgðartryggingu smurstöðvarinnar hjá V. 
 

Reykjavík 30.3.1999. 
 

Rúnar Guðmundsson hdl. 
 

 Valgeir Pálsson hrl.  Jón Magnússon hrl.  
  


